
 
 
 

THIRRJE PËR PROPOZIME PËR GRANTE 
Nr. Ref.: EA_038/02-2024 

 
 

TITULLI I PROJEKTIT:  
“PËRDORIMI I QËNDRUESHËM I BURIMEVE NATYRORE PËR ZHVILLIMIN NDËRKUFITAR SOCIO-

EKONOMIK TË ZONAVE TË MBROJTURA NË MAQEDONINË E VERIUT DHE SHQIPËRI (KORAB-
KORITNIK, SHARR DHE ALPET SHQIPTARE)” 

 
 
 
Kjo Thirrje për Projekt Propozime per Grante është e hapur për Organizatat Joqeveritare, Bizneset 
Lokale të përfshira në aktivitetet e konservimit të natyrës, menaxhimit të burimeve natyrore në kufijtë 
administrativ të komunave Kërcovë, Demir Hisar, Debërca, Strugë, Dibër, Vevcan dhe Qendër Zhupë 
për zhvillimin e aktiviteteve në korridoret ekologjike të fokusuar në brezin e lidhjes “Ilinska-
Plakenska-Bigla” dhe “Stogovo-Karaorman-Jablanica”.  

Prezantim i CNVP-së  

CNVP-ja është një organizatë me seli në Holandë që vepron në Ballkan. Misioni ynë është të 
promovojmë përdorimin e qëndrueshëm të burimeve natyrore dhe të ofrojmë mbështetje për 
komunitetet dhe pushtetet lokale për të krijuar një jetë që është në harmoni me natyrën. Nëpërmjet 
projekteve të ndryshme, ne synojmë të kontribuojmë për një Evropë më të mirë Juglindore duke u 
fokusuar në gjashtë fusha kryesore: 
 

1. Menaxhimi i qëndrueshëm i burimeve natyrore 
2. Ndryshimet klimatike 
3. Zhvillimi rural 
4. Energjia e rinovueshme 
5. Mobilizimi i komunitetit 
6. Anëtarësimi në Bashkimin Evropian 
 
 

CNVP-ja, përmes zyrave të saj në Maqedoninë e Veriut dhe Shqipëri, po zbaton projektin trevjeçar 
“Përdorimi i qëndrueshëm i burimeve natyrore për zhvillimin ndërkufitar socio-ekonomik të 
zonave të mbrojtura në Maqedoninë e Veriut dhe Shqipëri (Korab-Koritnik, Malin Sharr dhe Alpet 
Shqiptare)”, i financuar nga Fondi i Natyrës “Prespa-Ohri “(PONT). 
 
Ky grant bazohet në përvojën e CNVP-së në Prespë, i mbështetur nga PONT, si dhe në punën tonë të 
gjerë në vendet e Ballkanit gjatë shumë viteve me mbështetjen e donatorëve të tjerë.  
 



 
Projekti synon të përmirësojë kushtet socio-ekonomike të komuniteteve lokale, duke kontribuar në 
të njëjtën kohë në ruajtjen e natyrës. Ai fokusohet posaçërisht në përdorimin e qëndrueshëm të 
produkteve pyjore jodrunore (PPJD) dhe turizmin e bazuar në natyrë, duke përdorur një qasje 
pjesëmarrëse, ndërkufitare dhe ndërsektoriale. 
 
Projekti ka tre objektiva kryesore: 

1. Përdorimi i qëndrueshëm i produkteve pyjore jodrunore në zonat e mbrojtura të Malit Sharr, 
Korab-Koritnikut dhe Alpeve Shqiptare, duke kontribuar në ruajtjen e natyrës dhe zhvillimin e 
komuniteteve lokale në këto zona të mbrojtura,  

2. Turizmi i bazuar në natyrë (TBN) në zonat e mbrojtura të Malit Sharr, Korab-Koritnikut dhe 
Alpeve Shqiptare duke kontribuar në ruajtjen e natyrës dhe zhvillimin e komuniteteve lokale 
në këto zona të mbrojtura.  

3. Zhvillimi i një mekanizmi për menaxhimin e Malit Sharr, Korab-Koritnikut dhe Alpeve 
Shqiptare që mundësojnë zhvillimin e turizmit të bazuar në natyrë dhe mënyra të tjera të 
përdorimit të burimeve natyrore në këto zona të mbrojtura: 

 
Grantet janë të destinuara kryesisht për përfituesit e kualifikuar me një prani lokale në zonat e 
mbrojtura dhe me mision dhe strategji të fokusuar në ruajtjen e natyrës. Aktivitetet e pranueshme 
përfshijnë pjesëmarrjen e qytetarëve në përpjekjet për ruajtjen, zhvillimin e shoqërive të 
qëndrueshme dhe të komuniteteve lokale dhe nxitjen e përdorimit të qëndrueshëm të burimeve 
natyrore. 
 
Thirrja e hapur për propozimet për grante do të reklamohet në faqen e internetit të CNVP-së dhe në 
kanalet e saj në mediat sociale. 
 

Fusha e thirrjes  

Qëllimi kryesor është: Ruajtja e natyrës për një të ardhme të qëndrueshme nëpërmjet partneriteteve 
dhe financimeve afatgjata.  
Kjo Thirrje për Projekt Propozime për Grante është e hapur për OJQ-të dhe bizneset lokale aktive në 
territorin administrativ të komunave Kërcovë, Demir Hisar, Debërca, Strugë, Dibër, Vevcan dhe 
Qendër Zhupë me mision ruajtjen e natyrës, mbrojtjen e mjedisit, forcimin e organizatave lokale, 
ndërgjegjësimin e komunitetit për ruajtjen e burimeve natyrore dhe menaxhimin e qëndrueshëm të 
natyrës në Zonat e Mbrojtura.   
 
Shtrirja gjeografike e kësaj thirrje është e kufizuar në zonën e lidhjes së korridorit ekologjik në 
komunat administrative Kërcovë, Demir Hisar, Debërca, Strugë, Dibër, Vevcan dhe Qendër 
Zhupë. Zona e fokusuar e shënuar me të kuqe në hartën e mëposhtme: 
 



 

 
 

Informacion i përgjithshëm për grantin  

Alokimi financiar i ofruar nga Ofruesi i Grantit (CNVP) 

Ofruesi i grantit rezervon të drejtën të mos kontraktoj të gjitha fondet e disponueshme. 

Madhësia e granteve 
Çdo grant i kërkuar sipas kësaj thirrjeje për pojekt propozime duhet të jetë ndërmjet shumave 
minimale dhe maksimale të mëposhtme: 

• shuma minimale: EUR 5,000  
• shuma maksimale: EUR 20,000  

Kohëzgjatja e zbatimit të grantit duhet të jetë 9 muaj, nga muaji Tetor 2024 deri ne fund të Qershorit 
2025. 
 
Të gjitha dokumentet e nevojshme për aplikim janë në dispozicion në gjuhën maqedonase dhe 
gjuhën shqipe, dhe secili aplikant mund të zgjedhë gjuhën në të cilën dëshiron të aplikojë.  



 
Gjatë periudhës së thirrjes së hapur për grante, sesionet informative do të zhvillohen në datat 25 
Shtator dhe 01 Tetor 2024 (vendi dhe detaje të tjera do të vijojnë më tej), aplikantët potencialë do të 
mund të bëjnë pyetje në lidhje me dokumentacionin që do të dorëzohet. Ju lutemi dërgoni pyetjet 
tuaja deri më 07 Tetor  2024, deri në orën 16:00. Të gjitha pyetjet nga aplikantët mund të dërgohen 
në adresën e emailit questions@cnvp-eu.org.  
 

Propozimet e plota të projektit duhet të merren vetëm në mënyrë elektronike në adresën e 
mëposhtme të emailit: contact@cnvp-eu.org, afati i fundit i dorëzimit është jo më vonë se data 21 
Tetor 2024 deri në orën 16:00. Gjatë dërgimit të aplikacionit në seksionin Subjekt, është e 
detyrueshme të tregohet numri i referencës së numrit të thirrjes (Nr. Ref.: EA_038/2-2024). 

Aplikantët e kualifikuar për financim    

 OJQ - Të cilat janë të regjistruara si organizata jofitimprurëse, sipas Ligjit për Shoqatat e 
Qytetarëve dhe Fondacionet e R. Maqedonia e Veriut, në territorin e komunave Kërcovë, 
Demir Hisar, Debërca, Strugë, Dibër, Vevcan dhe Qendër Zhupë dhe kanë qenë aktive të 
paktën 12 muaj para datës së publikimit të thirrjes. 

 Bizneset vendase të regjistruara dhe aktive prej të paktën 12 muajsh në Regjistrin Qëndror në 
kategorinë MSME (ndërmarrje mikro, të vogla dhe të mesme), të cilat kanë vendndodhje në 
këto komuna: Kërcovë, Demir Hisar, Debërca, Strugë, Dibër, Vevcan dhe Qendër Zhupë në 
Republikën e Maqedoninë së Veriut;  
 

E rëndësishme:  
 Aplikantët që kanë të përfshirë persona të punësuar në Zonat e Mbrojtura (anëtarë të 

këshillave drejtuese, personel administrativ dhe personel teknik) dhe njëkohësisht janë 
anëtarë të organeve administrative dhe drejtuese ose veprojnë si staf/ekspertë në 
personin juridik që aplikon nuk kanë të drejtë të aplikojnë në thirrje. 

 Aplikantët që aktualisht po zbatojnë projekte të financuara nga PONT nuk janë të 
kualifikuar të aplikojnë për këtë thirrje.  

Aktivitetet e pranueshme  

Skema e nën-granteve mund të ofrojë mbështetje për aktivitetet e mëposhtme, por pa u kufizuar 
në: 

  Rritja e ndërgjegjësimit dhe organizimi i sesioneve informuese me palët e interesuara 
lokale mbi korridoret ekologjike/lidhëse, rëndësinë e tyre, rolin e aktorëve etj.  

  Identifikimi i pikave të nxehta dhe mundësive për masa të tjera efektive të ruajtjes së 
natyrës dhe përgatitja e hartave përkatëse.  

  Identifikimi i vendeve të mundshme dhe instalimi i kamerave kurth për monitorimin 
e kafshëve të egra në zonë  

  Futja e sistemeve të reja të ngrohjes që reduktojnë konsumin e druve të zjarrit në 
ndërtesat publike të rehabilituara të cilat janë brenda korridoreve ekologjike  



 
 Iniciativa private për zhvillim të qëndrueshme dhe për krijimin e një jete më të mirë 

socio-ekonomike në harmoni me natyrën. 

E rëndësishme: Kjo listë nuk është e kufizuar.  

Procesi i vlerësimit  

Procedura për vlerësimin e aplikimeve përbëhet nga dy faza, kontrolli administrativ dhe vlerësimi i 
aplikimeve. Vetëm aplikimet që e kalojnë kontrollin administrativ do të vlerësohen nga komisioni i 
vlerësimit. Gjatë kontrollit administrativ kontrollohet plotësimi i kushteve të mëposhtme: 

 Afati i aplikimit të pranuar;  
 Plotësia e aplikimit; 
 Plotësimi i saktë i aplikimit;  
 Nëse janë plotësuar kushtet e pranueshmërisë; 

Nëse aplikimi nuk i plotëson këto kushte, ai do të refuzohet dhe aplikanti do të njoftohet për këtë. 
Komision i pavarur vlerësues do t’i zgjedhë propozimet më të mira të projekteve që i plotësojnë 
kriteret e pranueshmërisë të përshkruara më sipër. Komisioni vlerësues do të përbëhet nga një 
numër tek individësh dhe do t’i vlerësojë aplikimet e pranuara në kuadër të kësaj thirrjeje. Kriteret e 
vlerësimit dhe pesha e tyre për përfituesit e mundshëm janë transparente dhe të hapura për 
publikun. Lista e grantistëve të përzgjedhur për financim do të shpallet publikisht.  
 

Dokumentet e nevojshme për dorëzim  

 Formulari i aplikimit, Shtojca 1, i plotësuar sipas shablloneve;  
 Formati i buxhetit, Shtojca 2, i dorëzuar në versionin excel; 
 CV-të e stafit të projektit të përfshirë në propozimin e projektit;  
 Dokumenti zyrtar i regjistrimit nga Regjistri Qendror (jo më i vjetër se 3 muaj);  
 Raporti financiar për vitin 2023 (e cila është dorëzuar në Rregjistrin qëndror) 
 OJQ-të, të ardhurat totale të të cilave janë nën 2,500 euro, duhet të paraqesin deklaratë se 

nuk kanë dorëzuar raport vjetor për vitin 2023;  
 Deklarata e aplikantit dorëzohet me nënshkrim dhe vulë;   

Afati kohor indikativ 

Afati kohor indikativ  Data  
 Shpallja e Thirrjes  18 Shtator 2024   
Sesionet informative 25 Shtator dhe 01 Tetor 2024 
Afati i fundit për pyetje dhe kërkesa për sqarime 07 Tetor  2024 
Afati i fundit për aplikim 21 Tetor 2024  

 


